
AUTORITETI I KONKURRENCËS 

KOMISIONI KONKURRENCËS 

 

 

 

Komisioni i Konkurrencës me pjesëmarrjen e: 

 

 

 

 

 

Objekti: Autorizimi i përqendrimit të realizuar nëpërmjet përftimit të kontrollit të 

përbashkët të shoqërisë Trasporti Romagna S.p.A nga shoqëritë Eurizon 

Capital Real Asset S.G.R S.p.A dhe FIS S.r.l. 

 

Baza Ligjore: Nenet 2, 10-12, neni 24, germa d, dhe nenet 53-64 të ligjit nr. 9121, datë 

28.07.2003 “Për mbrojtjen e konkurrencës”; Rregullorja “Për zbatimin e 

procedurave të përqendrimit të ndërmarrjeve”; Udhëzimi “Për formën e 

njoftimit të përqendrimit” dhe Formulari i njoftimit të përqendrimit. 

 

Komisioni i Konkurrencës, pas shqyrtimit të relacionit të Sekretarit të Përgjithshëm si dhe raportit 

të Drejtorisë së Analizës dhe Metodologjisë së Tregjeve, mbi njoftimin e përqendrimit të realizuar 

nëpërmjet përftimit të kontrollit të përbashkët të shoqërisë Trasporti Romagna S.p.A nga shoqëritë 

Eurizon Capital Real Asset S.G.R S.p.A dhe FIS S.r.l. 

 

VËREN SE : 

I. Palët në transaksion dhe procedura 

Pranë Autoritetit të Konkurrencës është depozituar njoftimi mbi përqendrimin e realizuar 

nëpërmjet përftimit të kontrollit të përbashkët të shoqërisë Trasporti Romagna S.p.A nga shoqëritë 

Eurizon Capital Real Asset S.G.R S.p.A dhe FIS S.r.l. 

Z. Denar BIBA Kryetar 

Znj. Leida MATJA Zv/Kryetar 

Znj. Adriana BERBERI Anëtar 

Znj. Rezana KONOMI Anëtar 

 

 
Z. Durim KRAJA Anëtar 

Referuar “Marrëveshje shit-blerjeje e propozuar”, e nënshkruar më datë [...], palët në transaksion 

janë: 

Blerësi: Eurizon Capital Real Asset S.G.R S.p.A  është një shoqëri aksionare, e themeluar sipas 

legjislacionit italian me objekt aktiviteti: Ofrimin e shërbimit të administrimit të aktiveve kolektive 

të kursimeve, i cili kryhet nëpërmjet administrimit të organeve alternative të investimeve kolektive 

të kursimit dhe rreziqeve përkatëse, si dhe administrimi dhe tregtimi i tyre, dhënia e shërbimeve 

të menaxhimit të portofoleve, ofrimi i shërbimeve ndihmëse, si dhe kryerja e veprimtarive 

përkatëse dhe instrumentale etj.  

[...] 

Eurizon Capital SGR S.p.A është shoqëria kontrolluese e Divizionit të Menaxhimit të Aseteve të 

Intesa SanPaolo Group, i cili është i pranishëm në Shqipëri, nëpërmjet filialit të zotëruar tërësisht 

prej tij, Intesa Sanpaolo Bank Albania SHA.  

Shitësi 1: Neuberger Berman AIFM S.A.R.L është administrues i fondeve alternative të 

investimeve i themeluar dhe që funksionon sipas ligjeve të Luksemburgut, i cili vepron si shoqëri 

administruese e fondit të kapitalit privat “Atlante Private Equity”. Neuberger Berman ATFM 

S.a.r.l zotëron 33.9% të aksioneve të shoqërisë target Trasporti Romagna S.p.A. 

Shitësi 2: Unigrains Developpement S.A - Dega në Itali, është administrues i fondit të themeluar 

dhe që funksionon sipas ligjeve të Francës. Kjo shoqëri vepron si shoqëri administruese e fondit 

të rezervuar për investitorët profesionistë “Fondo Agroalimentare Italiano I”. Unigrains 

Developpement S.A zotëron 16.95% të kapitalit të shoqërisë target Trasporti Romagna S.p.A. 

Shitësi 3: Intesa Sanpaolo S.p.A është një shoqëri aksionare e themeluar sipas legjislacionit italian. 

Objekti i shoqërisë është marrja e depozitave dhe kryerja e të gjitha formave të aktiviteteve të 

kredive, në mënyrë të drejtpërdrejtë dhe përmes filialeve të saj. Shoqëria mund të ofrojë të gjitha 

shërbimet bankare dhe financiare, duke përfshirë krijimin dhe menaxhimin e skemave të 

pensioneve të hapura dhe të mbyllura, si dhe të kryejë çdo transaksion tjetër që është thelbësor për 

shoqërinë. [...]. 

Shitësi 4: FIS S.r.l është një shoqëri me përgjegjësi të kufizuar, e themeluar sipas legjislacionit 

italian, me objekt aktiviteti: Marrjen, heqjen, si dhe administrimin dhe menaxhimin në vetvete me 

anë të një investimi të qëndrueshëm dhe jo me anë të vendosjes së pjesëmarrjeve në shoqëri dhe 

subjekte të tjera të krijuara ose që do të krijohen, financimin dhe koordinimin teknik dhe financiar 

të shoqërive ose subjekteve në të cilat ajo merr pjesë, ofrimin e shërbimeve në fushën financiare, 

administrative teknike dhe tregtare për kompanitë e investuara etj.  

[...].  FIS S.r.l nuk është aktive në Shqipëri. 

Shoqëria Target: Trasporti Romagna S.p.A është një shoqëri aksionare, e themeluar sipas 

legjislacionit italian, me objekt aktiviteti: Shërbimin e transportit me automjete të sendeve dhe 

mallrave për llogari të palëve të treta, sigurimin, menaxhimin dhe zbatimin e logjistikës dhe 

transporteve intermodale në Itali dhe jashtë shtetit, menaxhimin e terminaleve portuale, 

aeroportuale, hekurudhore etj. Trasporti Romagna S.p.A nuk është aktive në Shqipëri. 

Përqendrimi   

Më datë 5 gusht 2022, shoqëritë Eurizon Capital Real Asset S.G.R S.p.A (blerësi) dhe Neuberger 

Berman AIFM S.A.R.L, Unigrains Developpement S.A, Intesa Sanpaolo S.p.A, FIS S.r.l (shitësat) 

kanë lidhur “Marrëveshjen shit-blerjeje e propozuar” në lidhje me shit-blerjen e të gjithë kapitalit 

të shoqërisë së Trasporti Romagna S.p.A. Në po këtë datë, shoqëritë Eurizon Capital Real Asset 

S.G.R S.p.A, z. Simone Romagna, FIS S.r.l dhe Intesa Sanpaolo S.p.A kanë lidhur edhe 

“Marrëveshjen e Investimit”. 

[...] 

[...] 

[...].  

Mbështetur në nenin 10 dhe 12 të ligjit nr. 9121 datë 28.07.2003 “Për mbrojtjen e konkurrencës” 

dhe Udhëzimin “Mbi kontrollin e përqendrimit midis ndërmarrjeve”, transaksioni i njoftuar përbën 

një përftim kontrolli të përbashkët, nëpërmjet të drejtës së vetos, mbi shoqërinë Trasporti Romagna 

S.p.A nga shoqëritë Eurizon Capital Real Asset S.G.R S.p.A dhe FIS S.r.l. dhe si i tillë është objekt 

autorizimi nga Komisioni i Konkurrencës. 

II. Vlerësimi i konkurrencës              

Referuar nenit 3, pika 7, të ligjit nr. 9121, datë 28.07.2003 “Për mbrojtjen e konkurrencës”, si edhe 

Udhëzimit nr.76, datë 07.04.2008 “Për përcaktimin e tregut përkatës”, treg përkatës do të 

konsiderohet tregu për shërbimet logjistike të integruara ose të nënkontraktuara të produkteve 

ushqimore, por duke qenë se transaksioni nuk do të ketë asnjë ndikim në tregun shqiptar si edhe 

duke iu referuar praktikave të Komisionit Evropian në çështje të ngjashme, tregu përkatës i 

produktit do të lihet i hapur. Treg përkatës gjeografik do të konsiderohet territori i Republikës së 

Shqipërisë. 

Transaksioni i propozuar është përftimi i kontrollit të përbashkët të shoqërisë Trasporti Romagna 

S.p.A nga shoqëritë Eurizon Capital Real Asset S.G.R S.p.A dhe FIS S.r.l. 

[...] 

Grupi Intesa Sanpaolo S.p.A, është i pranishëm në Shqipëri përmes shoqërisë Intesa Sanpaolo 

Bank Albania SHA, në tregun e shërbimeve bankare. 

FIS S.R.L. është një shoqëri holding, e cila nuk është prezente dhe nuk realizon xhiro në Shqipëri.  

Targeti, Trasporti Romagna S.p.A., kryen veprimtaritë e logjistikës dhe transportit në segmentin e 

ushqimeve të thata, të freskëta, të ngrira dhe në një masë më të vogël, të produkteve dhe veshjeve 

zooteknike dhe nuk është prezente e nuk realizon xhiro në Shqipëri.  

Përqendrimi nuk do të krijojë mbivendosje ose marrëdhënie të rrjedhës së sipërme apo të poshtme 

midis aktiviteteve  të palëve në nivel kombëtar dhe për këto arsye, transaksioni i synuar nuk do të 

sjellë asnjë ndryshim dhe nuk do të ketë asnjë ndikim në tregun shqiptar. 

 

PËR KËTO ARSYE: 

Komisioni i Konkurrencës, në  bazë  të nenit  24, shkronja d dhe nenit 56 pika 1 të ligjit nr. 9121, 

datë 28.07.2003 “Për mbrojtjen e konkurrencës”,   

VENDOSI: 

1. Të autorizojë përqendrimin e realizuar nëpërmjet përftimit të kontrollit të përbashkët të 

shoqërisë Trasporti Romagna S.p.A nga shoqëritë Eurizon Capital Real Asset S.G.R S.p.A 

dhe FIS S.r.l. 

2. Ngarkohet Sekretari i Përgjithshëm për njoftimin e palëve dhe dërgimin e vendimit pasi të 

bëhen pagesat që parashikon rregullorja “Për caktimin e shpenzimeve për ndjekjen e 

procedurave pranë Autoritetit të Konkurrencës”. 

    Ky vendim hyn në fuqi menjëherë.  

 

 
 


